
19. PANDAN.
Pandanē ento soroh entik-entikan. Poenjannē gilik toer

megeret geret. Geret-geretanne ento laad tongos bongkol donnē

ane soebă ilang. Poenjan pandanē masih metjarang. Akah-

nē boeká akah poenjan njoehē wiadin boekă akah poenjan

boeahē. Akah pandane ane gedē melah pesan anggon penge-

laboeran tembok. Akahe ento tanggoennē anē aneh peloetin

maloe koelitne, lantas tjaktjak, apang enoe oeat-oeatnē, boekă

oeat-oeat samboekē. Jan soebă kēto, mară dadi anggon nge-

laboer tembok.

Don pandanē dawa-dawă boekă don manasē. Bibih donnē

oeli bongkol nganteg kemoentjoek medoei samah toer mearep

kemoentjoek. Basă tengahan toendoen donnē ento masih me-

doei, nanging langahan, oeli bongkol teked kemoentjoek, toer

mearep kebongkol. Goenan doeine anē basă tengah totonan,

minakă sesikep don pandanē, apanga toesing aloeh baană

ngoesakang tekēn menoesane. Oeat pandanē ento ngeladjoer

oeli bongkol nganteg kemoentjoek. Gobannē gadang.

Goenan don pandane gedē pesan, kerană dadi anggon ti-

keh. Boeină anake di-Bali soemasat mekedjang nganggon

tikeh pandan. Tikeh pandanē doeang soroh: tiken an

kasar tekën tikeh pandan aloes, anē gobannē poetihan

tikeh pandanē kasar. Tikeh pandane ane kasar diinē gedē

gedē. Ané aloes diinnē geles-geles. Jēning don padanē lakar

anggonă tikeb, docinnē ilangangă maloe. Sedjawining pan-

dan anē medoei, adă pandan aroem, bonne miik, Pandan

aroeme donne toesing medoci, toer tjerik-tjerikan jan ban-

dingang tekên don pandanē anē medoei. Goenan pandan

aroemē, donnē dadi anggon radjang, dadiang kembang rampē

moeah anggon isin lengis apoen

bok.

Boein adă soroh pandan anē toesing medoei, adanină poedak.

Jan boeat don põedakē ento, singdă adă goenannē, sekēwală

boengannē anē megoenă, kerană bonne miik.

Pandanë medoei singdă goemană poelană baan anakē. Pan-

Aneka Warnă II..

